
Shri Vanipanyavalambastutih

ಶ್ರೀವಾಣೀಪಾಣ್ಯವಲಂಬಸ್ತುತಿಃ

ಜಾಡ್ಯವಾರಿಧಿನಿಮಗ್ನಸುಬುದ್ಧೇರ್ಜಾತರೂಪಸದೃಶಚ್ಛವಿಕಾಯೇ .

ವಾಸವಾದಿದಿವಿಷತ್ಪ್ರವರೇಡ್ಯೇ ವಾಣಿ ದೇಹಿ ಮಮ ಪಾಣ್ಯವಲಂಬಂ .. 1..

ಪಾಣಿನಿರ್ಜಿತಸರೋರುಹಗರ್ವೇ ಪಾರದೇ ವಿವಿಧದುಃಖಪಯೋಧೇಃ .
ವಾಸನಾವಿರಹಿತೈರ್ಲಘುಲಭ್ಯೇ ವಾಣಿ ದೇಹಿ ಮಮ ಪಾಣ್ಯವಲಂಬಂ .. 2..

ಶೃಂಗಶೈಲಶಿಖರಾದೃತವಾಸೇಽನಂಗಗರ್ವಹರಶಂಭುಸಗರ್ಭ್ಯೇ .

ತುಂಗಮಂಗಲನಿದಾನಕಟಾಕ್ಷೇ ವಾಣಿ ದೇಹಿ ಮಮ ಪಾಣ್ಯವಲಂಬಂ .. 3..

ಯತ್ಪದಾಂಬುರುಹಪೂಜಕವಕ್ತ್ರಾದಾಶು ನಿಃಸರತಿ ವಾಗನವದ್ಯಾ .
ಸ್ವರ್ಧುನೀ ಹಿಮಗಿರೇರಿವ ಸಾ ತ್ವಂ ವಾಣಿ ದೇಹಿ ಮಮ ಪಾಣ್ಯವಲಂಬಂ .. 5..

ಜಾತುಚಿತ್ಪ್ರಣಮತೋಽಪಿ ಪದಾಬ್ಜೇ ದೇವರಾಜಸದೃಶಾನ್ಪ್ರಕರೋಷಿ .

ಯತ್ತದಂಬ ಚರಣೌ ತವ ವಂದೇ ವಾಣಿ ದೇಹಿ ಮಮ ಪಾಣ್ಯವಲಂಬಂ .. 6..

ಕೋಶಪಂಚಕನಿಷೇಧನಪೂರ್ವಂ ಕ್ಲೇಶಪಂಚಕಮಪಿ ಪ್ರವಿಹಾಯ .

ಯಾಂ ಪ್ರಪಶ್ಯತಿ ಯತಿರ್ಹೃದಿ ಸಾ ತ್ವಂ ವಾಣಿ ದೇಹಿ ಮಮ ಪಾಣ್ಯವಲಂಬಂ .. 8..

ವಂದ್ಯಮಾನಚರಣೇ ಸುರವೃಂದೈರ್ಗೀಯಮಾನಚರಿತೇ ತುರಗಾಸ್ಯೈಃ .
ಜಪ್ಯಮಾನನಿಜನಾಮ್ನಿ ಮುನೀಂದ್ರೈರ್ವಾಣಿ ದೇಹಿ ಮಮ ಪಾಣ್ಯವಲಂಬಂ .. 9..

ಸನ್ನಿರೀಕ್ಷ್ಯ ಕಮಲಾನಿಯದಂಘ್ರೀಸಾಮ್ಯಮಾಪ್ತುಮನಯೋಸ್ತಪಸಾಂಭಃ .
ಕಂಠದಘ್ನಮಧಿಜಗ್ಮುರಸೌ ಸಾ ವಾಣಿ ದೇಹಿ ಮಮ ಪಾಣ್ಯವಲಂಬಂ .. 10..

ಪುಣ್ಯಮಂಬ ನ ಕೃತಂ ಮತಿಪೂರ್ವಂ ಪಾಪಮೇವ ರಚಿತಂ ತ್ವತಿಯತ್ನಾತ್ .

ತೇನ ತಪ್ತಮನಿಶಂ ಹೃದಯಾಬ್ಜಂ ವಾಣಿ ದೇಹಿ ಮಮ ಪಾಣ್ಯವಲಂಬಂ .. 11..

ನಾಹಮಂಬ ಸರಸಾಂ ಚ ಸುವರ್ಣಾಮಾತನೋಮಿ ಕವಿತಾಂ ವಿವಿಧಾರ್ಥಾಂ .

ಕೇನ ಪೂಜಯತಿಮಾಂ ಭುವಿ ಲೋಕೋ ವಾಣಿ ದೇಹಿ ಮಮ ಪಾಣ್ಯವಲಂಬಂ ..

12..

ಅಕ್ಷಪಾದಕಣಭುಕ್ಫಣಿನಾಥೈರ್ದೇವಹೂತಿಸುತಜೈಮಿನಿಮುಖ್ಯೈಃ .

